
				এই পাতাটির মুদ্রণ সংশোধন করা প্রয়োজন। 
ਵਿਵ cਫ
বিন্দু অপ্ৰতিভ হইয়া বলিল, মতলব ঘোরে নি দিদি ! কিন্তু ভাবচি আড়ালে থাকা এক, আর চোখের সামনে এক। পোড়োরা সব দুষ্ট ছেলে, ওকে ছোটটি পেয়ে যদি মার-ধোর করে ?
অন্নপূর্ণ বলিলেন, কবুলেই বা ! ছেলেরা মারামারি করেই। তা ছাড়া সকলের ছেলেই সমান ছোটবেী, তাদের বাপ-মা প্ৰাণ ধরে যদি পাঠশালে দিতে পেরে থাকে, তুই পাবুবি নে কেন ?
পরের সঙ্গে তুলনা করাটা বিন্দু একেবারে পছন্দ করিত না। তাই বোধ করি মনে মনে অসন্তুষ্ট হইয়াছিল--তোমার এক কথা দিদি ! ধর, কেউ যদি ওর চোখে কলমের খোচাই দেয়-তা হ’লে ?
অন্নপূর্ণ তাহার মনের ভাব বুঝিযা হাসিয়া বলিলেন, তা হ’লে ডাক্তার দেখাবি। কিন্তু সত্যি বলচি তোকে, আমি ত সাত দিন সাত রাত ব’সে ভাবলেও খোঁচাখুঁচির কথা মনে কবৃতে পাবৃতুম না! এত ছেলে পড়ে, কে কার চোখে কলমের খোচা দেয়। তাও ত শুনি নি ।
বিন্দু কহিল, তুমি শোন নি ব’লেই কি এমন কাণ্ড হতে পারে না ? দৈবাতের কথা কে বলতে পারে ? আচ্ছা, বেশ ত তুমি একবার ব’লেই cथं न, ऊद्र° शं श् छ्८ ।।
অন্নপূর্ণ গভীর হইয়া বলিলেন, যা হবে, তা দেখতেই পাচ্চি। তুই একবার যখন ধরেছিস তখন কি আর না ক’রে ছাড়াবি ? কিন্তু আমি আমন অনাছিষ্ট কথা মুখে আনতে পারব না। আর তুইও ত কথা ক’স --নিজেই বলগে যা।
এবার বিন্দু রাগ করিল। বলিল, বলবই তা। এত দূরে রোজ রোল্প আমি ছেলে পাঠাতে পারব না—এতে কারুর ভাল লাগুক না লাগুক, আর এতে ওর বিদ্যে হোক আর নাই হোক । -হঁ, কদম, তোকে না। বললুম সিদে দিয়ে আসতে ? ই ক’রে দাড়িয়ে আছিস যে ?

